
  ᐱᕙᓪᓕᐊᔪᑦ ᓴᖅᑭᑕᑦ 
 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯ ᓇᖕᒥᓂᖅ ᐃᒡᓗᑖᕈᑎᑦ ᐊᓯᔾᔨᖅᑕᐅᓂᖏᓐᓂᒃ ᑐᓴᒐᒃᓴᑦ 
 

ᐃᖃᓗᖕᓂᑦ, ᓄᓇᕗᑦ (ᔪᓚᐃ 11, 2012) — ᐲᑕ ᑕᑉᑑᓇ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

(NHC), ᐊᓕᐊᓇᐃᒍᓱᒃᐳᖅ ᑐᓴᖅᑎᑦᑎᔭᕆᐊᒃᓴᖅ ᐊᓯᔾᔨᖅᑐᓂᑦ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂ 

ᐃᒡᓗᑖᕈᑎᖏᓐᓂᒃ, ᓄᓇᕗᒻᒥ ᐊᑭᓖᔾᔪᑎᒧᑦ ᐃᑲᔪᖅᑕᐅᔾᔪᑎᓂᑦ (NDAP). 

 

ᑖᓇ ᐱᓇᓱᐊᖅᑕᐅᔪᖅ ᓄᓇᕗᒻᒥ ᐊᑭᓖᔾᔪᑎᒧᑦ ᐃᑲᔪᖅᑕᐅᔾᔪᑎᓂᑦ ᐃᑲᔫᑕᐅᓂᐊᕐᓗᓂ ᐃᓄᖕᓂ 

ᐃᒡᓗᑖᕋᓱᒃᑎᓪᓗᒋ ᐋᖅᑭᐅᒪᔪᓂ ᑮᓇᐅᔭᑎᒍᑦ.  ᑖᓐᓇ ᑐᕌᖓᕗᖅ ᐃᓄᖕᓄᒃ ᓇᖕᒥᓂᖅ ᐃᒡᓗᑖᕈᒪᔪᓄᑦ 

ᐱᐊᓂᒃᓯᒫᓂᒃᑐᒥ ᐅᕝᕙᓘᓐᓃᑦ ᓄᑖᒥ ᓴᓇᔭᐅᓗᓂ. 
 

“ᑖᒃᑯᐊ ᐊᓯᔾᔨᕐᑕᐅᔪᑦ ᐃᑲᔫᑕᐅᓇᓱᒃᖢᑎᒃ ᐱᕙᓪᓕᐊᓂᖓᓐᓄᑦ ᓇᖕᒥᓂᖅ ᐃᒡᓗᕐᔪᐊᖁᑎᒋᔭᐅᔪᓄᑦ 

ᓂᐊᕕᐊᒃᓴᐅᕙᒃᑐᓂ ᓄᓇᕗᒻᒥᑦ,” ᐅᖃᖅᑐᕕᓂᖅ ᒥᓂᔅᑕ ᑕᑉᑑᓇ. “ᐅᓄᖕᓂᖅᓴᓂ ᓄᓇᕗᒻᒥᐅᓂᒃ 

ᐃᑲᔪᕈᓐᓇᖕᓂᕐᓴᐅᓂᐊᓕᕋᑦᑕ ᓇᖕᒥᓂᖃᕈᒪᔪᓂ ᐃᒡᓗᓂ, ᐊᒻᒪᓗ ᓈᒻᒪᒃᑐᓂ ᐃᑲᔪᖅᑕᐅᔪᓐᓇᕐᓂᐊᕐᓗᑎᒃ.”  
 

ᐅᑯᐊ ᑕᒡᕙ ᐊᓯᔾᔨᖅᑐᖅ: 

 ᐊᑭᓖᔾᔪᑎᒧᑦ ᐃᑲᔪᖅᑕᐅᔾᔪᑎᓂᑦ ᐊᓯᔾᔨᖅᑕᐅᕗᖅ ᑮᓇᐅᔭᐅᓚᐅᕋᓗᐊᖅᖢᓂ ᐳᓴᓐᑦᑎᒎᖓᓕᕐᓗᓂ 

ᐊᑭᖓᑕ ᓂᐅᕕᖅᑕᐅᓂᐊᕐᓗᓂ, ᐊᔾᔨᒌᒃᑐᓂ ᐃᓄᐃᑦ ᐃᑲᔪᖅᑕᐅᔪᓐᓇᖁᓪᓗᒋᑦ;  
 

 ᐃᒡᓗᓕᕆᔨᕐᔪᐊᒃᑯᑦ  ᐃᑲᔪᖕᓂᐊᖅᑐᑦ ᐃᒡᓘᑉ ᐊᑭᖓᑕ 7.5 ᐳᓴᓐᑦᖓᓂᒃ ᐃᓱᖃᕐᓗᓂ $30,000-

ᒥᑦ ᐊᑭᓖᔾᔪᑎᒧᑦ ᐃᑲᔪᖅᑕᐅᔾᔪᑎᓂᒃ.  ᐃᒡᓗᑖᕋᓱᒃᑐᖅ ᐃᓕᓯᔭᕆᐊᖃᕐᖢᓂ ᐊᑭᐊᑕ 2.5 

ᐳᓴᓐᑦᖓᓂ;  

 

 ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖕᓂᐊᖅᑐᑦ ᐳᓴᓐᑦᓂ ᐊᑐᕐᓗᑎᒃ ᓯᕗᓪᓕᖅᐹᒥ ᑎᑭᓪᓗᒍ $400,000-ᓂ 

ᐊᑭᓪᓗᐊᑕᖓᑕ ᐃᒡᓘᑉ.  ᑖᓐᓇ ᐃᑲᔪᕈᑕᐅᓂᐊᕐᒪᑦ ᓈᒻᒪᒃᑐᒃᑯ, ᐊᑭᑐᓗᐊᙱᑦᑐᒥ ᐃᒡᓗᑖᖁᓪᓗᒋ.  

ᐃᒡᓗᐃ ᐊᑭᖃᕐᑐᑦ $400,000 ᐅᖓᑖᓂ, ᐃᒡᓗᑖᕋᓱᒃᑑᑉ ᑲᒪᒋᔭᕆᐊᖃᖕᓂᐊᕐᐸᖏᑦ 

ᐃᒡᓗᓕᕆᔨᕐᔪᐊᒃᑯᑦ ᐃᑲᔫᑎᐊᓄ ᐅᖓᑕᐅᔾᔨᒃᐸᑦ; 
 

 ᓄᓇᕗᒻᒦᓯᒪᖅᑳᕆᐊᖃᖕᓂᖓ ᐊᕐᕌᒍᖕᓄᑦ ᒪᕐᕉᖕᓄᑦ ᐲᖅᑕᐅᓪᓗᓂ.  ᐱᕚᓪᓕᕈᑕᐅᔪᓐᓇᖁᓪᓗᒍ 

ᓇᖕᒥᓂᖅ ᐃᒡᓗᕐᔪᐊᖁᑎᓕᕆᔨᓄᑦ ᐊᒻᒪᓗ ᓇᖕᒥᓂᖃᖕᓂᖕᒧᑦ; 
 

 ᓯᕗᓪᓕᖅᐹᒥ ᐃᒡᓗᑖᕋᓱᒃᑐᑦ ᐊᑐᕆᐊᓕᖏᑦ ᐃᒪᐃᓕᖓᔪᑦ ᐃᓄᐃᑦ “ᓇᖕᒥᓂᖅ 

ᐃᒡᓗᖃᕆᐊᖃᙱᑦᑐᖅ ᐊᕐᕌᒍᑦ ᑕᓪᓕᒪᓄᑦ” ᐊᓯᔾᔨᖅᑕᐅᔪᖅ ᐃᒪᓐᓇᖔᖅ “ᓇᖕᒥᓂ 

ᐃᒡᓗᖃᕆᐊᖃᖏᑦᑐᖅ ᓄᓇᒋᔭᒥᓂ ᐱᓇᔪᒃᑎᓪᓗᒋ ᓄᓇᕗᒻᒥ ᐊᑭᓖᔾᔪᑎᒧᑦ ᐃᑲᔪᖅᑕᐅᔾᔪᑎᓂᒃ 

(NDAP) ᐊᕐᕌᒍᓄᑦ ᑕᓪᓕᒪᓄᑦ”.  ᑕᐃᒫᒃ ᓄᓇᕗᒻᒥ ᐱᕚᓪᓕᖁᓪᓗᒋᑦ ᓇᖕᒥᓂᖅ ᐃᒡᓗᖃᖕᓂᖕᓂᑦ 

ᐊᒻᒪᓗ ᐱᑐᐃᓐᓇᐅᔪᓐᓇᖁᓪᓗᒋᑦ ᓄᓇᕗᒻᒥᐅᑕ ᓅᖃᑦᑕᕐᑎᓪᓗᒋᑦ ᓄᓇᓕᖕᓄᑦ ᓄᓇᕗᒻᒥᑦ. 

ᑖᒃᑯᐊ ᓄᓇᕗᒻᒥ ᐊᑭᓖᔾᔪᑎᒧᑦ ᐃᑲᔪᖅᑕᐅᔾᔪᑎᑦ (NDAP) ᐊᓯᔾᔨᕐᑐᑦ ᐃᑲᔫᑕᐅᓂᐊᕐᒪᑕ ᓄᓇᕗᒻᒥ 

ᐃᒡᓗᑭᒃᓴᓗᐊᖕᓂᖕᒧᑦ ᐊᒻᒪᓗ ᓯᕗᒻᒧᐊᑦᑎᐊᕈᓐᓇᖁᓪᓗᒋ ᐱᕙᓪᓕᐊᓂᖏᓐᓂᒃ ᓇᖕᒥᓂᖅ ᐃᒡᓗᖃᖕᓂᒧᑦ 

ᓄᓇᕗᒻᒥᑦ.   
 

### 
 
 

ᐱᕙᓪᓕᐊᔪᓄᑦ ᑐᑭᓯᒋᐊᕐᕕᒃ: 

 

ᐹᑦᓯ ᑯᒃᓱᒃ     

ᐊᖓᔪᖅᑳᑉ ᑐᒡᓕᖓ, ᐊᐅᓚᓪᔪᑎᑦ      

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ     

ᐅᖄᓚᐅᑖ: (867) 857-3001 

ᐃᕐᖐᓐᓈᕈᑖ: pkuksuk@gov.nu.ca     

